
SUG‘ORILADIGAN TAQIR-O‘TLOQI TUPROQLARI SHAROITIDA INGICHKA 
TOLALI G‘O‘ZA NAVIGA AGROZIM BIOO‘G‘ITINI TA’SIRINI BAHOLASH 

 
ESHQURBONOVA NIGORA ALIYAROVNA 

Ingichka tolali paxtachilik ilmiy-tadqiqot instituti stajyor tadqiqotchi 
E-mail: eshqurbonovanigora@gmail.com 

https://orcid.org/:0009-0003-3292-0995  
 

Annotatsiya. Ushbu maqolada sug‘oriladigan taqir-o‘tloqi tuproqlari sharoitida ingichka tolali SP1607 
g‘o‘za navini yetishtirishda Agrazim bioo‘g‘itidan foydalanishning o‘simliklarning o‘sishi, rivojlanishi 
va hosildorligiga ta’siri o‘rganilgan. Tadqiqotda bioo‘g‘itni qo‘llash me’yorlari va muddatlarining 
g‘o‘zaning vegetativ va generativ rivojlanish ko‘rsatkichlariga, ko‘saklarning shakllanishi hamda 
paxta hosildorligiga ta’siri baholangan. 
Kalit so‘zlar: ingichka tolali g‘o‘za, Agrazim, bioo‘g‘it, taqir-o‘tloqi tuproq, hosildorlik, ko‘sak, o‘sish va 
rivojlanish. 
 
Аннотация. В данной стате изучается влияние применения удобрения «Агразим» на рост, 
развитие и урожайност хлопчатника сорта СП-1607 на орошаемых такыровидних почвах. В 
исследовании отсенивалос влияние норм и сроков внесения удобрений на вегетативное и 
генеративное развитие хлопчатника, формирование коробочек и урожайност. 
Ключевые слова: тонковолокнистый хлопок, «Агразим», удобрение, такыровидная луговая 
почва, урожайност, коробочка, рост и развитие. 
 

Abstract. This article examines the effect of applying the "Agrazim" fertilizer on the growth, 
development, and yield of the SP-1607 cotton variety grown on irrigated takyr-like soils. The study 
evaluated the impact of fertilizer application rates and timing on the vegetative and reproductive 
development of the cotton plants, boll formation, and yield. 
Keywords: fine-staple cotton, "Agrazim", fertilizer, takyr-like meadow soil, yield, boll, growth and 
development. 

 
KIRISH 
Bugungi kunda qishloq xo‘jaligida tuproq unumdorligini saqlash va oshirish, 

mineral o‘g‘itlardan foydalanish samaradorligini yaxshilash hamda ekologik 
jihatdan maqbul agrotexnologiyalarni joriy etish muhim ilmiy-amaliy 
vazifalardan biri hisoblanadi. Ayniqsa, sug‘oriladigan dehqonchilik sharoitida 
tuproqdagi oziqa elementlarining o‘simlik tomonidan o‘zlashtirilishi, organik 
moddalarning miqdori va tuproqning agroximik xususiyatlarini 
barqarorlashtirish masalalari alohida ahamiyat kasb etadi. G‘o‘za O‘zbekiston 
qishloq xo‘jaligining asosiy texnik ekinlaridan biri bo‘lib, uning hosildorligi 
ko‘plab omillarga, jumladan, tuproq-iqlim sharoiti, navning biologik xususiyatlari, 
sug‘orish tartibi va mineral oziqlanish darajasiga bog‘liq. G‘o‘zaning oziqlanishida 
azot, fosfor va kaliy bilan bir qatorda tuproq mikrobiologik faolligi ham muhim 
rol o‘ynaydi. So‘nggi yillarda o‘simliklarning oziqlanishini yaxshilash, tuproqdagi 
mikrobiologik jarayonlarni faollashtirish va mineral o‘g‘itlardan foydalanish 
samaradorligini oshirish maqsadida turli xil mikrobiologik preparatlar va 
bioo‘g‘itlardan foydalanishga qiziqish ortmoqda.  

mailto:eshqurbonovanigora@gmail.com
https://orcid.org/:0009-0003-3292-0995

Shu nuqtayi nazardan, Agrazim bioo‘g‘itining ingichka tolali g‘o‘za navining 
o‘sishi, rivojlanishi va hosildorligiga ta’sirini sug‘oriladigan taqir-o‘tloqi tuproqlar 
sharoitida o‘rganish dolzarb ilmiy masalalardan biridir. 

 
ADABIYOTLAR SHARHI 
Sug‘orilib o‘zlashtirilgan taqir tuproqlari o‘zining qoramtir rangidagi yuzasi 

bilan ajralib turadi. Bu tuproqlar sug‘orish jarayoniga qarab, gumusli qatlamining 
qalinlashishi yoki tuzli gorizontning pastga tushishi yoki butunlay yo‘qolishi 
mumkin. Bu jarayonlarda gumus miqdori 1,2% gacha oshib boradi, bu tuproqning 
o‘zgaruvchan va rivojlanayotgan xususiyatini ko‘rsatadi. Bobaxo‘jaev.I, Uzoqov. P 
[3; 455-b]. 

S.A.Azimbayev Surxondaryo viloyatida amalga oshirgan tadqiqotlarida voha 
tuproq qoplamlari va ularni sug‘orish ta’sirida o‘zgarishini kuzatgan, keyingi 20-
30 yil mobaynidagi sho‘rlanish dinamikasini kalit maydonlari misolida aniqlagan, 
kuchsiz, mu’tadil va kuchli tuz to‘planish rayonlariga ajratgan, tabiiy va tuproq-
fizikaviy xossalari, suv-tuz rejim va boshqa meliorativ parametrlarni hisobga 
olgan holda, hududni gidromodul va tuproq-meliorativ rayonlashtirish 
xaritalarini tuzgan [1; 72-78-b. 2; 42-43-b.]. 

M.M.Toshqo‘ziyev ko‘p yillik izlanishlar natijasida O‘zbekiston tuproqlari 
asosiy tiplarining kimyoviy, fizik-kimyoviy xolatini, xususan gumus holatini 
kompleks baholash bo‘yicha bir qator yangi nazariy qoidalar o‘rnatdi. U gumus 
tarkibini, gumus hosil bo‘lishn yo‘nalishini organik moddalarning fraksion - 
guruhli tarkibidagi o‘zgarishlarni va gumus moddalarning harakatchanlik 
aloqalarini ularning granulometrik tarkibiga agrofon, sug‘orish davri va 
madaniylashtirish darajasiga bog‘liq ravishda o‘rganish natijasida ularning 
unumdorligini baholashda bevosita ahamiyatga ega bo‘lgan o‘zgaruvchi gumus 
moddalarini aniqladi, tuproqning gumus holati xaqidagi masalani isbotladi, bu 
masala intensiv dexqonchilikda antropogen omillar ta’siri ostida o‘zgarishi 
vaqtini o‘rgandi [6; 45-b]. 

A.Maqsudov Markaziy Surxondaryo sug‘oriladigan tuproqlaridagi 
o‘zgarishlarni o‘rganib, 1929-1930-yillarga nisbatan tuproq qoplamlarining 
genetik o‘zgarishini ta’kidlagan. Sug‘orishlar natijasida tipik sho‘rxoklar o‘tloqi va 
botqoq-o‘tloqi tuproqlariga, ko‘chib yuruvchi qum barxanlari yarim 
mustahkamlangan. U, shuningdek, turli darajada sho‘rlangan tuproqlarni 
kollektor va zovurlar yordamida o‘zlashtirishni taklif qilgan. Sug‘orishlar orqali 
tuproqlardagi sho‘rlarning oshishi va sizot suvlarining minerallashganligini qayd 
etgan [4; 120-b]. 

O.U.Normuratov, Sh.M. Fozilov, X.O.Tog‘aynazarova, S.M.Sultonova Termiz 
tumani tuproqlari taqir o‘tloqi tuproqlar tipiga kiritilgan. Bunga sabab sifatida 
Uchqizil suv omborining qurilishi ko‘rsatiladi. Suv omboridan va betonlanmagan 
suv tarmoqlaridan doimiy suvning tuproqqa singib ketishi natijasida, yer osti 
sizot suvlarining sathi ko‘tarilib, 1,5-2,5 metrgacha yer yuzasiga chiqishi 
kuzatilgan. Bu jarayon, taqir tuproqlarning yarim gidromorf tuproqlarga 
aylanishiga olib kelgan. Shuning uchun, taqir tuproqlarining o‘zgarishi va ularning 

taqir o‘tloqi tuproq tipiga aylanishi ilmiy jihatdan tasdiqlangan. Bu o‘zgarishlar 
tuproq tuzilishini va uning sifatini sezilarli darajada o‘zgartirgan [5; 158-163-b]. 

 
TADQIQOT O‘TKAZISH USLUBI VA USULI 
O‘tkazilgan tajribalarda fenologik kuzatishlar “Dala tajribalarini o‘tkazish 

uslubi” (2007), va “metodika polevыx opыtov s xlopchatnikom” (1981) O‘zPITI 
uslubiy qo‘llanmalariga amal qilingan xolda olib borildi. “Qishloq xo‘jaligi ekinlari 
navlari davlat sinovi uslubiyoti” (Moskva, Kolos, 1969) va o‘simliklarning 
agrokimyoviy tarkibi PSUEAITI ning yoppasiga tahlil laboratoriyasida amalga 
oshirildi. Hosildorlik ko‘rsatgichlariga B.A.Dospexov (1966) uslubi bilan 
matematik ishlov berildi. 

 
TADQIQOT NATIJALARI 
G‘o‘zaning o‘sishi va rivojlanishini baholashda o‘simlik bo‘yi, haqiqiy barglar 

soni, hosil bo‘g‘ini soni, hosil elementlari va ko‘saklar soni kabi ko‘rsatkichlar 
hisobga olindi. Hosildorlik ko‘rsatkichi tajriba variantlaridan olingan paxta 
hosilini alohida hisoblash orqali aniqlandi. Tajriba natijalariga ko‘ra, nazorat 
variantida g‘o‘za o‘simliklarining o‘rtacha bo‘yi 17,0 sm ni tashkil yetgan bo‘lsa, 
Agrazim qo‘llangan variantlarda ushbu ko‘rsatkich 44,0 sm oralig‘ida bo‘ldi. 
Nazoratga nisbatan o‘simlik bo‘yining 27,0 sm ga ortishi kuzatildi. G‘o‘zaning hosil 
yelementlarini shakllantirishida bioo‘g‘itning ta’siri ham muhim ahamiyatga 
yega. Tajribada nazorat variantida bir tup o‘simlikdagi hosil shoxlari soni  
3,86 dona, Agrazim qo‘llangan variantlarda yesa 7,3 dona ni tashkil yetdi. Hosil 
yelementlari soni bo‘yicha ham tegishli farqlar kuzatildi. 

Jadval ma’lumotlaridan ko‘rinib turibdiki, Agrazim bioo‘g‘itini qo‘llash g‘o‘za 
o‘simligining vegetativ va generativ organlari shakllanishiga ijobiy ta’sir 
ko‘rsatgan. Yeng yuqori ko‘rsatkich 3-variantda qayd yetilib, nazoratga nisbatan 
20 % yuqori bo‘ldi. G‘o‘zaning yakuniy hosildorligi tajribaning yeng muhim 
ko‘rsatkichlaridan biri hisoblanadi. Agrazim qo‘llanilgan variantlarda 
hosildorlikning o‘zgarishi bioo‘g‘itning qo‘llash me’yori va agrotexnik 
sharoitlarga bog‘liq holda baholandi. Agrazimning samaradorligini baholashda 
nafaqat hosildorlik, balki olingan qo‘shimcha hosilning iqtisodiy qiymati, 
preparat va uni qo‘llash xarajatlari ham hisobga olinishi lozim. Shu sababli 
yakuniy baholashda qo‘shimcha hosil qiymati va jami xarajatlar asosida sof 
daromad hamda rentabellik darajasi hisoblanadi. 

XULOSA 
Sug‘oriladigan taqir-o‘tloqi tuproqlar sharoitida ingichka tolali g‘o‘za 

yetishtirishda Agrazim bioo‘g‘itidan foydalanish o‘simliklarning oziqlanishi, 
o‘sishi va rivojlanishiga ta’sir yetuvchi agrotexnik omillardan biri sifatida 
baholanishi mumkin. Tadqiqot davomida Agrazim bioo‘g‘itining g‘o‘zaning 
vegetativ rivojlanishi, hosil yelementlarining shakllanishi, ko‘saklar soni va paxta 
hosildorligiga ta’siri o‘rganildi. Tajriba natijalariga ko‘ra, eng yuqori ko‘rsatkich 
3-variantda qayd yetilib, nazoratga nisbatan 20 % yuqori bo‘ldi. 

Ingichka tolali g‘o‘zaning o‘sish va rivojlanish ko‘rsatgichlari  01.07.2026-yil 

1 nazorat 14,1 3,32 4,64 1,1 18,8 3,68 4,8 1 18,16 4,6 7,52 1,1 17 3,86 5,65 1,06 

2 nazorat 
o‘g‘itsiz 35,7 5,8 6,44 1,2 38,8 5,96 8,6 1,2 40,30 5,36 10,6 1,2 38,26 5,70 8,54 1,2 

3 agrazim 38,5 7,28 10,3
6 1,62 42,9 7,24 10,04 2,2 52,4 7,5 10,76 3,36 44,6 7,33 10,38 2,39 

4 nazorat 
o‘g‘itsiz 34,1 4,88 8,44 1,3 39,6 5,56 10,04 1,3 42,2 6,5 9,92 2 37,64 5,65 9,46 1,5 

5 nazorat 
o‘g‘it 37,2 6,12 9,12 1,37 41,0 6,04 9,44 1,18 42,8 6,5 9,92 2 37,64 5,65 9,68 1,59 

6 nazorat 
o‘g‘itsiz 36,7 3,8 6 1,3 30,4 4,6 5,56 1,25 40,64 6,2 10 2,81 35,9 4,86 7,18 1,71 

7 nazorat 
o‘g‘itsiz 35,1 4,8 8,41 1,2 38,6 5,2 6,84 1,25 37,24 5,84 9,12 1,8 37 5,28 8,72 1,41 

